
sþ. 160. Svar [123. mál]
menntamálaráðherra við fyrirspurn Unnar Stefánsdóttur um húsnæðismál Íþróttakennara-
skóla Íslands.

1. Hvernig er ráðgert að leysa mál Íþróttakennaraskóla Íslands
varðandi kennsluhúsnæði og íbúðir fyrir nemendur og kennara?

Frá og með skólaárinu 1972-1973 hafa nemendur Íþróttakennaraskóla Íslands lokið
námi sínu á tveimur árum. Hafa nemendur því verið innritaðir í skólann annað hvert ár.
Hinn 17. mars sl. ákvað menntamálaráðherra að nemendur skyldu innritaðir árlega og
fjölgaði þá nemendum skólans úr 48 í 70.

Til þess að leysa húsnæðisvanda skólans og að fá kennurum og nemendum viðunandi
íbúðir og heimavistir var ákveðið að Íþróttakennaraskóli Íslands fengi til umráða fyrrum
húsnæði Hússtjórnarskóla Suðurlands og kennaraíbúðir hans í svonefndum .Heimakletti'' .

Í lok maí sl. skipaði menntamálaráðherra nefnd til þess að gera tillögur um Íþrótta-
miðstöð Íslands að Laugarvatni. Meðal verkefna nefndarinnar skyldi vera að gera tillögur
um hvernig húsnæði og búnaður Hússtjórnarskóla Suðurlands ásamt kennaraíbúðum og
húsnæði og landrými Íþróttakennaraskóla Íslands megi nýtast Íþróttakennaraskólanum og
íþróttahreyfingunni sem best í Íþróttamiðstöðinni að Laugarvatni.

Laugarvatnsnefnd hefur stefnt að því að skila tillögum sínum á næsta sumri og er það
ætlun menntamálaráðherra að hafa tillögur þessar til hliðsjónar þegar tekin verður
ákvörðun um framtíðarskipan skólamála og nýtingu mannvirkja að Laugarvatni.

2. Hvað líður fyrirhugaðri byggingu sundlaugar fyrir
Íþróttakennaraskóla Íslands?

Í frumvarpi til fjárlaga fyrir árið 1988 er gert ráð fyrir 4,9 millj. kr. fjárveitingu til þess
að ljúka greiðslum til verktaka við byggingu nýja íþróttahússins að Laugarvatni. Einnig er í
frumvarpinu gert ráð fyrir að sömu upphæð, 4,9 millj. kr., verði varið til að kaupa búnað í
íþróttahúsið. Það kemur síðar í ljós hvort þessi fjárveiting nýtist einnig til að hefja hönnun
sundlaugar fyrir Íþróttakennaraskólann.


